ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՄԱՐՏԻ 19-Ի N 596-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ (ԱՅՍՈՒՀԵՏ` ՈՐՈՇՈՒՄ) ԸՆԴՈՒՆՄԱՆ 

1. Անհրաժեշտությունը
[bookmark: _Hlk188614608]Սույն որոշման նախագծի մշակումը պայմանավորված է կառուցվող բազմաբնակարան կամ ստորաբաժանված շենքերի ներքին հարդարման նվազագույն չափանիշներ սահմանելու անհրաժեշտությամբ:
1. Ընթացիկ իրավիճակը և խնդիրները
Հայաստանի Հանրապետության կառավարության 2015 թվականի մարտի 19-ի N 596-Ն որոշմամբ կամ այլ իրավական ակտերով կառուցվող բազմաբնակարան կամ ստորաբաժանված շենքերի ավարտական ակտի ու շահագործման թույլտվության ձևակերպման առանձնահատկությունների մեջ որպես ընդհանուր պահանջ սահմանված չեն ներքին հարդարման նվազագույն չափանիշներ ներառող դրույթներ։
ՀՀ կառավարության կողմից  առանձին ծրագրերի մասով առկա են ընդունված որոշումներ, մասնավորապես պետական ծառայողներին մատչելի բնակարաններով ապահովման ծրագրի շրջանակներում ընդունված որոշումները, որտեղ սահմանված են ներքին հարդարմամբ և առանց ներքին հարդարման, սակայն արտաքին դռների և պատուհանների տեղադրմամբ, սվաղած պատերով, ցեմենտյա շաղախից հատակով, ջեռուցման մարտկոցներով և այլ չափանիշներ ներառող պետության և կառուցապատողի միջև կնքվող բնակելի տարածքների առուվաճառքի նախնական պայմանագրի հիմնական պայմանները։
Առանց ներքին հարդարման, սակայն նվազագույն (արտաքին դռների և պատուհանների տեղադրմամբ, սվաղած պատերով, ցեմենտյա շաղախից հատակով, ջեռուցման մարտկոցներով և այլն) չափանիշներ ներառող պահանջների բացակայությունը կառուցապատման ոլորտում հանգեցնում է զրոյական հարդարմամբ բազմաբնակարան կամ ստորաբաժանված շենքերում բնակարանների շահագործման, ինչը գնորդի համար խնդիրների,  լրացուցիչ ռեսուրսների պահանջ է առաջացնում։
Մյուս կողմից՝ ընթացիկ իրավիճակով պայմանավորված աճում է շրջակա միջավայր արտանետվող շինարարական թափոնների քանակը։ Նախագծի ընդունման պարագայում՝ կառուցապատողի կողմից իրականացվող կառուցապատման աշխատանքների հետ միաժամանակ կատարավող նվազագույն ներքին հարդարման աշխատանքները բազմակի անգամներ կկրճատեն շրջակա միջավայր անտանետվող թափոնների քանակը։
1. Տվյալ բնագավառում իրականացվող քաղաքականությունը
Նախագծով ներկայացվող լրացումները և փոփոխությունները հիմք կհանդիսանան կառուցապատման ոլորտում բազմաբնակարան կամ ստորաբաժանված շենքերում բնակարանների ներքին հարդարման նվազագույն չափանիշների  սահմանման համար։
Մասնավորապես, գործող օրենսդրությամբ բացակայում են կառուցվող բազմաբնակարան կամ ստորաբաժանված շենքերում բնակարանների ներքին հարդարման նվազագույն ստանդարտներ (նորմեր), այն է՝ նվազագույն (արտաքին դռների և պատուհանների տեղադրմամբ, սվաղած պատերով, ցեմենտյա շաղախից հատակով, ջեռուցման մարտկոցներով և այլն) չափանիշներ ներառող դրույթներ և նորմատիվներ։
Նախագծով առաջարկվում է կառուցվող բազմաբնակարան կամ ստորաբաժանված շենքերի ավարտական ակտի ու շահագործման թույլտվության ձևակերպման առանձնահատկությունների մեջ որպես ընդհանուր պահանջ սահմանել առանց ներքին հարդարման, սակայն նվազագույն (արտաքին դռների և պատուհանների տեղադրմամբ, սվաղած պատերով, ցեմենտյա շաղախից հատակով, ջեռուցման մարտկոցներով և այլն) չափանիշներ ներառող դրույթներ և նորմատիվներ։
Հարկ է նշել, որ Նախագծով առաջարկվող լրացումների և փոփոխությունների հիմքով ՀՀ քաղաքաշինության կոմիտեի կողմից նախատեսվում է լրացում  կատարել ՀՀ քաղաքաշինության կոմիտեի նախագահի 2017 թվականի սեպտեմբերի 11-ի թիվ 128-Ն հրամանի մեջ («Բնակելի, հասարակական, արտադրական շենքերի և շինությունների նախագծային փաստաթղթերի կազմը և բովանդակությունը սահմանող կանոնները հաստատելու և Հայաստանի Հանրապետության քաղաքաշինության նախարարի 2006 թվականի նոյեմբերի 29-ի N 273-Ն հրամանն ուժը կորցրած ճանաչելու մասին»), որտեղ հստակ կներկայացվեն ներքին հարդարման նվազագույն չափանիշները։	
Առաջարկվող լրացումները և փոփոխությունները կնպաստեն կառուցվող բազմաբնակարան կամ ստորաբաժանված շենքերում ավելի որակյալ՝ նվազագույն ներքին հարդարմամբ բնակարանների շահագործմանը և լուրջ խթան կհանդիսանան կառուցապատման ոլորտի զարգացման համար:
1. Կարգավորման նպատակը և բնույթը
Որոշման նախագծի նպատակն է ապահովել «Հայաստանի Հանրապետության կառավարության 2015 թվականի մարտի 19-ի N 596-Ն որոշման մեջ լրացումներ և փոփոխություններ կատարելու մասին» ՀՀ կառավարության որոշմամբ սահմանված լրացումներով և փոփոխություններով առաջարկվող բազմաբնակարան կամ ստորաբաժանված շենքերի ներքին հարդարման նվազագույն չափանիշների մշակումը և կիրառումը:
1. Նախագծի մշակման գործընթացում ներգրավված ինստիտուտները և անձինք
  Սույն որոշման նախագիծը պատրաստվել է Հայաստանի Հանրապետության էկոնոմիկայի նախարարության կողմից: 
1. Ակնկալվող արդյունքը
   «Հայաստանի Հանրապետության կառավարության 2015 թվականի մարտի 19-ի N 596-Ն որոշման մեջ լրացումներ և փոփոխություններ կատարելու մասին» ՀՀ  կառավարության որոշման նախագծի ընդունման պարագայում, որոշման նախագծով առաջարկվող՝ կառուցվող բազմաբնակարան կամ ստորաբաժանված շենքերի ներքին հարդարման նվազագույն չափանիշների  մշակում և կիրառում, որպես արդյունք՝ առանց ներքին հարդարման, սակայն նվազագույն (արտաքին դռների և պատուհանների տեղադրմամբ, սվաղած պատերով, ցեմենտյա շաղախից հատակով, ջեռուցման մարտկոցներով և այլն) չափանիշներով կառուցվող բազմաբնակարան կամ ստորաբաժանված շենքերում բնակարանների շահագործում, ինչպե նաև՝ ոլորտում ստվերի կրճատում և շրջակա միջավայրի աղտոտվածության նվազեցում։ 
6. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
			  «Հայաստանի Հանրապետության կառավարության 2015 թվականի մարտի 19-ի թիվ 596-Ն որոշման մեջ լրացումներ և փոփոխություններ կատարելու մասին» ՀՀ կառավարության որոշման նախագիծը բխում է ՀՀ կառավարության 2021-2026թթ. ծրագրի «2․7 քաղաքաշինություն» կետից։
7. [bookmark: _GoBack]Այլ տեղեկություններ (եթե այդպիսիք առկա են)
«Հայաստանի Հանրապետության կառավարության 2015 թվականի մարտի 19-ի N 596-Ն որոշման մեջ լրացումներ և փոփոխություններ կատարելու մասին» ՀՀ կառավարության որոշման նախագիծն ընդունելու կապակցությամբ պետական բյուջեում (կամ տեղական ինքնակառավարման մարմնի բյուջեում) ծախսերի կամ եկամուտների էական ավելացում կամ նվազեցում չի նախատեսվում:

